
ޗާންސެލަރ ޑރ މުޙައްމަދު ލަޠީފު، /
ވަޑައިގެން ތިއްބެވި / ޢިއްޒަތްތެރި މެހެމާނުން...//
ހިތަދޫ ކެމްޕަހަށް ނިސްބަތްވާ މުވައްޒަފުންނާއި ދަރިވަރުން
އައްސަލާމް ޢަލައިކުމް///
މިއަދަކީ ހިތަދޫގެ ރައްޔިތުންނަށް އައި ވަރަށް އުފާވެރި ހެނދުނެއް/ހަވީރެއް./  މަތީ ތަޢުލީމަށް ފެންބޮވައި ގެންފައިވާ / މި ސަރަޙައްދުގެ ބެލެނިވެރިންނާއި ދަރިވަރުންގެ މޫނަށް / ހިނިތުންވުން ގެނެސް ދޭނޭ ދުވަހެއް.//  އަދި ތަޢުލީމު ހޯދުމަށް އެދޭ ހުރިހާ ރައްޔިތުންނަށް / އުއްމީދީ އައު ފުރުޞަތުތަކެއް / ތަނަވަސް ވެގެންދާނޭ ދުވަހެއް. // އާދެ! ހިތަދޫ ކެމްޕަހުގެ ޢިމާރާތްތަކުގެ ތެރެއަށް / އިތުރުވާ އައު ޢިމާރާތެއްގެ ބިންގާ އެޅޭ ދުވަސް.
އަޅުގަނޑުގެ އެންމެ އުފާވެރި ވާޖިބެއް ކަމުގައި ދެކެެނީ // މި މުހިއްމު މުނާސަބާއަށް ވަޑައިގަތްތިއްބެވި ހުރިހާ ބޭފުޅުންނަށް // ހޫނު މަރުޙަބާއަކާއި ތަހުނިޔާ ދެންނެވުން.
................
ހިތަދޫގެ މި ޢިމާރާތުގެ ބިންގާ އެޅުމުގެ އިންތިޒާރަކީ، / އަޅުގަނޑމެން ވަރަށް ގިނަ ދުވަސް ވަންދެން / ކުރަމުންދާ އިންތިޒާރެއް. // މުވައްޒަފުންނާއި ދަރިވަރުންގެ ނަޒަރުގައި، / ހިތަދޫ ކެމްޕަސްގެ ތަރައްޤީ ގުޅިގައިވަނީ / ގިނަ ދަރިވަރުންނަށް ކިޔެވޭނޭ މަގު ފަހިވުމުގައި. މިކަން ކުރުމަށް އޮންނަ އެންމެ ބޮޑު ދައްޗަކީ، ތަނުގެ ޖާގަ. / އެހެންކަމުން، / އިތުރު ޖާގަ ތަނަވަސް ވެގެންދާނޭ / މި ޢިމާރާތުގެ ބިންގާ އެޅޭ ދުވަހަކީ / މި ސަރަޙައްދަށް އައި އުފާވެރި ދުވަހެއް ކަން ކަށަވަރު.
މި ފަހަރު މި ޢިމާރާތް ކުރެވެނީ،/  ޝަރަފުއްދީނު ސްކޫލާ ގާތުގައިވާ ޢިމާރާތުގެ / ރިފްލެކްޝަން ނުވަތަ ޖަވާބު.//  މިއީ ހަމަ އެ ޢިމާރާތުގެ ބައްޓަމަށް/ ލޯގަނޑަކުން ބަލާލީމާ ފެންނަ ފަދައިން، / ފަރާތް ބަދަލުކޮށް އަޅާ ޢިމާރާތެއް... // ބޭނުމަކީ މި ދެ ޢިމާރާތުގެ ދެމެދުގައި،/ ގޯތީގައި ފަހަތުކޮޅުގައި އަޅާ މައި ޢިމާރާތް / ފްރޭމް ކުރުން. 
އެނގިވަޑައިގަންނަވާނޭ ފަދައިން، / އަޅުގަނޑުމެންގެ އޮފީސް މިހާރު ހިނގަމުންދާ ޢިމާރާތަކީ، ސްވިޓްޒަރލޭންޑްގެ މަޝްހޫރު އާކިޓެކްޓް / ލެކޯބިޒިއޭ، ފަރަންސޭސި ވިލާތުގެ ޕެރިސްގައި  ބިނާކުރި / ވިލާ ސެވޯއީ އާ އެއްގޮތަކަށް ހަދާފައިވާ ޢިމާރާތެއް. ލެ ކޯބިޒިއޭ އަކީ، / އާކިޓެކްޗަރ އަށް ވަރަށް ބޮޑު އިންގިލާބެއް ގެނައި ފަންނާނެއް. ///
[bookmark: _GoBack]މި ޢިމާރާތް ފެނުމުން، މަގުމަތިންދާ ޓޫރިސްޓުން ހުއްޓި، ޢިމާރާތް ފޮޓޯ ނަގާ ހަދާ. އަދި ހޭލުންތެރި ދިވެހީންވެސް ފުރަަތަމަ ފެނުމުން ހައިރާން ވެގެން އުޅޭ. / ކެމްޕަސްގެ ހުރިހާ ޢިމާރާތްތަކަކީ، އެ ތަންތަނުގެ ފަރުމާ އާއި މަސައްކަތްތެރިކަމާ މެދު، / ކެމްޕަސްގެ މުވައްޒަފުން ފަޚުރުވެރިވާ ކަމެއް. // ދަރިވަރުންނަށް ލިބޭ މަތިވެރި އުފަލެއް. /// މި ފުރުޞަތުގައި، / ކުރާ ކޮންމެ ކަމެއް، އެންމެ މޮޅަށް / އެންމެ ފުރިހަމައަށް / ކުރެވޭތޯ މަސައްކަތް ކުރެއްވި / ޔުނިވަރސިޓީގެ ފުރަތަމަ ވައިސް ޗާންސެލަރ / ޑރ ޙަސަން ޙަމީދުގެ ނަން ހަނދާން ކޮށްލަން... /// އަދި، ޢިމާރާތްތަކުގެ މަސައްކަތް ކުރިން ބެލެހެއްޓެވި / ކެމްޕަސް މެނޭޖަރ / އަލްފާޟިލް މުޙައްމަދު ޖަމީލާއާއި / އަޅުގަނޑުގެ މަސައްކަތުގައި އެހީތެރިވެދެއްވާ ޝެމީ އާއި ޢާއްމުކޮށް އެންމެން ޝާމިލުވާގޮތެއްގައި، ހުރިހާ މުވައްޒަފުންނަށް ޝުކުރު ދަންނަވަން.  ///

50 އަހަރަށް ވުރެ ގިނަ ދުވަހު ހުންނާނޭ، // މި މުހިއްމު ޢިމާރާތުގެ ބިންގާ އަޅުއްވާ ދެއްވަން، / ޑރ ލަޠީފު ވަޑައިގެން ދެއްވި ކަމަށްޓަކައި / ނިހާޔަތަށް ޝުކުރު ދަންނަވަން. /// އަޅުގަނޑު ޔަޤީން ކުރަނީ، ކޮންޓްރެކްޓަރު، ކުރީ ޢިމާރާތަށް ވުރެ މޮޅަށް، ރީއްޗަށް ފުރިހަމައަށް މިބިނާ، ނިންމަވާނެ ކަމަށް...
އެންމެހާ ހާޒިރީން...
މިހާރު ކެމްޕަސް އަށް ދިމާވެފައިވާ އެންމެ ބޮޑު ދައްޗަކީ، / އަންހެންކުދިންނާއި ފިރިހެން ކުދިން / އެއް ދަނާލެއްގައި ތިބެން ޖެހޭކަން. // ކުޅުދުއްފުށީ ކެމްޕަހުގައި / އަންހެން ކުދިންނާއި ފިރިހެން ކުދިންނަށް ވަކި ދެ ދަނާލެއް ހުންނައިރު، // އެންމެ އާބާދީ ބޮޑު އަތޮޅުގައި / ދެ ދަނާލު ނެތުމަކީ ބެލެނިވެރިން ފާހަގަ ކުރާކަމެއް. // އެއް ދަނާލެއްގައި ދެ ޖިންސްގެ ކުދިން އުޅެން ޖެހުމުން ދިމާވާނޭ ދަތިތައް ދިމާވާ ކަމެއް. // އެހެންކަމުން، މި ފުރުޞަތުގައި، /  ކެމްޕަސްގެ ތަރައްޤީއަށް ވިސްނަވާ ފަރާތްތަކުން، ބެލެނިވެރިންގެ އިޙްސާސްތަކަށް / ކަމޭހިއްތެވުމަށް / އަޅުގަނޑު އިލްތިމާސް ކުރަން./

	އާދެ! 	އަޅުގަނޑުގެ ވާޖިބަކީ ޖަލްސާ ތަޢާރުފު ކޮށް، / ވަޑައިގެން ދެއްވި ހުރިހާ ބޭފުޅުންނަށް / މަރްޙަބާ ދެންނެވުން. /// ތިޔަ ހުރިހާ ބޭފުޅުން،/  ވަގުތު ހުސް ކުރައްވާ / މި އުފާވެރި ރަސްމިއްޔާތަށް ވަޑައިގެން ދެއްވި ކަމަށްޓަކައި، // ވަރަށް ބޮޑަށް ޝުކުރު ދަންނަވަން. އަދި ރަށުން ބޭރުން/ މި ރަސްމިއްޔާތުގައި ބައިވެރިވެވަޑައިގަތުމަށް / ވަޑައިގެން ދެއްވި ފަރާތްތަކަށް ޚާއްޞަ ޝުކުުރެއް ދަންނަވަން. 
......................... (5 ސިކުންތު! މަޑުކުރޭ!)
ދެން އޮތީ، އައު ޢިމާރާތުގެ ބިންގާ އެޅުއްވުމުގެ ކުރިން، ޗާންސެލަރ ގެ ވާހަކަފުޅު ދެއްކެވުން. // އޭނާގެ ކުރު ވާހަކަފުޅަށް ފަހު، ދެން އޮންނާނީ ބިންގާ އެޅުއްވުން. / ޑރ ލަޠީފު ބިންގާ އެޅުއްވުމަށް ފަހު، އެެހެން ބޭފުޅުންވެސް / ބިންގާ އެޅުއްވުމުގައި / ބައިވެރިވެ ވަޑައިގެން ދެއްވުން / އެދެން. 
ޝުކުރިއްޔާ...
ދެން ވާހަކަ ފުޅު ދައްކަވާނީ ޗާންސެލަރ ޑރ މުޙައްމަދު ލަޠީފު....


